
攬炒派

為搶奪立

法 會 議

席，以達

成其攬炒目標，紛紛成立「工會」並

登記成選民。有攬炒派工會中人近日

發帖，點名批評參加攬炒派新界西初

選的職工盟主席吳敏兒，狠批對方自

稱職工盟喺嚿年 6月「最先發動罷

工」，但其實係「最早取消罷工」，

而且在作決定前一班工會的組織幹事

都不知情，「原來一個決定係由上而

下壓落嚟？咁你又有幾重視連結返嚟

個（嗰）班打工仔呀？」佢直指吳敏

兒係靠「不斷舐下舐下新工會嘅『運

動成果』就叫做咗野（嘢）」，所以

「選民唔該全投抗爭派，踢走『泛

民』」喎。

同路人批吳敏兒縮骨獨裁
黃雅文揭職工盟最早取消罷工 決定前工會幹事毫不知情

攬炒派區議員參選嗰陣
成日話會改善社區，結果
上任後就愈幫愈忙，搞到
居民氣憤難平。事緣現時
西貢同東九龍嘅固體廢物

需經沙田、西九龍同北大嶼山嘅廢物轉運
站送往將軍澳堆填區，但三個轉運站已經
嚴重超負荷，政府為咗解決問題，就決定
喺西貢大上托岩洞興建新轉運站，結果一
班攬炒議員就極力反對，仲自以為幫居民
「解決問題」。
點知唔少住將軍澳嘅網民都鬧爆話，

唔喺大上托起即係要喺西貢起，到時每
日幾百架「漏汁」有味嘅垃圾車就會回
歸將軍澳，叫班攬炒議員到時記得落區
聞吓。

大上托遠民居 攬炒素人照阻
為解決香港日益嚴重嘅固體廢物問題，

環保署月前就建議喺大上托岩洞興建廢物
轉運站，因為該地點曾為香港主要礦場，
遠離民居，攞嚟運送廢物可減少對附近居
民嘅影響。點知「新民主同盟」嘅西貢區
議員黎煒棠，同蔡明禧、周賢明、梁里、
梁衍忻等「素人」區議員就話要反對。
其中黎煒棠喺facebook「言之有理」咁
話，若喺大上托建廢物轉運站，每日就
有約400架次垃圾車同85架次貨櫃車出
入，一定會加重附近交通負荷，仲會加
重碳排放量，仲會為周邊嘅野生動物
「帶來影響」，所以會聯同其他議員極
力反對。

或累將軍澳區民回臭味懷抱
不過，當區嘅網民就睇到火滾，facebook

專頁「將軍澳主場」嘅版主就發文批評黎
煒棠「唔熟書、亂咁嚟」，重申政府選址
係因為礦場發展區冇人住，已經將影響減
到最低，加埋現時三個轉運站嚴重超負
荷，所以加建轉運站係刻不容緩。佢又重
提當年東九龍轉運站因為有人反對選址，
已經由觀塘南移到去油塘，如果今次大上
托選址都被否決，下站一定會南移到將軍
澳，到時每日幾百架漏垃圾汁又臭嘅垃圾
車就會重返將軍澳，令區民重回臭味懷
抱。
「Ringo Ng」亦認同有關說法，仲話估

唔到黎煒棠天真到喺7月嘅區議會大會中問

咩係「區域東物料回收及轉運站」，因為
如呢個係大上托轉運站無法落實嘅後備方
案，即係最終會搬入將軍澳，到時居民就
要同一個一日處理最少1,800噸垃圾嘅轉運
站一齊生活。
「Man Hin Ng」就提出另一個黎煒棠幫
倒忙嘅例子：「一個身居『民主進步』陣
營的區議員在支持同志遊行投反對票，我
睇唔到黎煒棠捍衛民主人權的決心。」
「wooyuen wu」就質問：「唔熟將軍澳
問題就出少句聲啦，本來已無期望你幫啲
咩，今次係咪靠害？」「Priscilla Wong」
就話：「搞咗咁多年將軍澳先少啲垃圾車
出入，你咁反對法係咪想居民一齊聞臭
味？你係咪會陪我哋一齊聞？」

■香港文匯報記者鄭治祖

反對建轉運站 攬炒區員靠害居民

香港文匯報訊（記者
蕭景源）負責攬炒派初選
投票系統的香港民意研究
所，因涉及有警員資料遭
外洩事件，警方網罪科前
晚持搜查令到研究所位於
黃竹坑辦公室調查，以調
查懷疑被黑客入侵及資料
外洩的舉報，攬炒派就乘
機大肆宣傳這是對昨日及今日舉行的「初選」的「政
治打壓」，圖推高投票率。「香港民研」鍾庭耀表
示，自己一直與警方保持合作，在今次傳出有資料洩
漏後，警方和他接觸並持搜查令登門，是協助研究所
「解困」，調查對「初選」投票不會造成影響。
警方網罪科探員持法庭手令，前日傍晚以調查「有人
不誠實使用電腦」為由，到香港民意研究所位於黃竹坑
南匯廣場的總部辦公室搜證，一直搜查至昨日凌晨3時
才離開。據了解，警方正循兩個方向調查，包括是否有
人入侵研究所電腦及是否有人刻意洩露資料。

協助研究所解困
鍾庭耀昨日凌晨在辦公室外稱，自2012年將「民

間全民投票」變成電子化後，就被很多黑客「以各種
形式干擾或攻擊」，當年已報案，並一直與警方保持
合作，故今次傳出有資料洩漏後，警方和他接觸，並
持搜查令登門協助研究所解困。
他並形容，在調查過程大家「有傾有講，相當唔
錯」，研究所完全配合，並獲得警方體諒毋須檢走所
有電腦，只需要抄取電腦系統內一些活動資料，令研
究所恒常操作如常，並得到警方口頭保證，所檢取得
的資料如果不涉及今次案件調查的，定不會使用在其
他方面，同時會小心處理。
鍾庭耀說，警方是次的調查工作對「初選」投票不
會造成影響， 又聲言研究所「不做違法的事情」，
只要警方「秉公辦理」，就會全力配合協助。
據悉，警方僅抄取電腦系統內部分資料調查，研究

所的恒常操作如常，而處理「初選」的是另一個獨立
電腦系統，並沒有受到影響。

警方指出，接獲市民報案指一個民意調查機構的電腦系統懷
疑被黑客入侵，有市民的個人資料因而被洩漏。網絡安全及科
技罪案調查科接手跟進案件，並根據法庭手令，前日下午到該
機構位於黃竹坑的辦公室進行搜證。
警方強調，互聯網的世界並不是一個無法可依的虛擬世界。

如任何人盜用或竊取個人資料，有機會觸犯法例，須負上刑事
責任，市民切勿以身試法。

近年香港政壇激進
勢力冒起，傳統「飯
民」都因此而收窄咗
生存空間，而鴿黨
（民主黨）內部都因

為咁有唔少紛爭，之前就爆出黨內
不滿九龍西立法會議員一嚿雲（黃
碧雲）爭取連任。以為股怨氣已經
撳返落嚟？但原來鴿黨嘅九龍城區
區議員黃國桐喺攬炒派「初選」中
就高調支持九龍西嘅「本土派」馮
達浚同新界西嘅「新民主同盟」譚
凱邦，明顯當一嚿雲同埋新界西嘅
尹兆堅冇到。
一嚿雲今次喺攬炒派「初選」已
經被睇低一線，但勢估唔到臨「初

選」都俾黨友補多刀。馮達浚日前
喺facebook貼出黃國桐支持自己嘅圖
文，內容不點名話個個都話自己抗
爭，但有啲人就冇見過影，「本土
的年青（輕）人經已成長，再不需
要任何濫竽充數的所謂『代言
人』。就讓我們全票支持香港年輕
理 想 的 本 土 候 選 人 馮 達 浚
（Frankie）和他的團隊。」有人喺
個post度標註埋一嚿雲，但佢就冇任
何回應。

黨友睇唔過眼 寸昔日拒出山
民主黨油尖旺區議員李偉峰似乎

睇唔過眼黃國桐幫外人，喺fb轉貼
咗馮達浚篇圖文，再加句︰「恭喜

晒，幾個月前請你（黃國桐）出山
選九西你拒絕。」明顯踢爆埋鴿黨
內部早就有想搵人取代一嚿雲嘅情
況。
但其後，李偉峰又意有所指地出
post話︰「點解每一代年青（輕）人
都唔鍾意oldseafood（老屎忽）？因
為oldseafood總會將年青（輕）一代
唔鍾意佢嘅野（嘢）屈係其他人做
得唔好先唔鍾意oldseafood。行為，
態度，語調。」呢番說話，又再次
令人諗起一嚿雲嘞，可憐嘅一嚿雲
咁又俾黨友踩多一腳。
不過鴿黨咁大，一嚿雲絕不孤

獨，因為黃國桐喺新界西個「初
選」都唔理黨友尹兆堅，走去支持

譚凱邦，大讚譚凱邦大半年前同佢
一齊喺荃灣警署幫「手足」，跟得
好貼，所以支持佢，擺明暗寸尹兆
堅唔做嘢啦。

■香港文匯報記者 甘瑜

一直同社民連關係密切嘅浸大社關成
員黃雅文，日前喺fb發帖將矛頭對

準吳敏兒。佢喺帖文中話，「原來真係有
打工仔以為吳敏兒=工會戰線，實在太天
真喇，（職）工盟根本就係工會路線的妥

協派，……吳敏兒喺新西初選論壇講咗句
『工會戰線不會觸及國安法』，我就知
道，呢個人冇令我失望，如出一轍都係咁
不思進取。」

「有幾重視連結返嚟班打工仔？」
黃雅文話，呢件事令佢諗返起去年6

月，行政長官林鄭月娥撤回《逃犯條例》
修訂，職工盟取消罷工一事，「你地
（哋）有幾重視你既（嘅）組織對象大家
有目共睹。吳敏兒被伍健偉喺論壇追擊時
話『我哋最先發動罷工！』個事實係你地
（哋）亦都係最早取消罷工，甚至落決定
前連班工會嘅組織幹事都係睇live先知，
（當日朝早，幹事們仲係到（喺度）『動
員』緊工會罷工，又企喺街派單張『組
織』人罷工，叫人send email比（畀）老
細請sick leave。）原來一個決定係由上而
下壓落嚟？咁你又有幾重視連結返嚟個
（嗰）班打工仔呀？」
佢仲話，職工盟咁做嘅後果，係「每日
喺公海見到大把手足講，因為參與『反送
中運動』而罷工被炒，自己辭職全力貢獻
比（畀）運動嘅人，工黨、職工盟一個都
吸納唔到，因為佢地（哋）諗下都驚，又
驚『運動』搞唔起，搞得起又驚其他人會

壯大吞噬左（咗職）工盟。（之前叫過吳
選區選，又要驚輸唔去選。）」

「舐『新工會』成果就當做咗嘢」
黃雅文狠批：「諗下都驚，驚完會縮嘅

人，呢個時代佢無資格被推入去立法會做
代議士。而（𠵱 ）家對家唔會同你傾，甚
至會用不同罪名屈你，要你組織瓦解，入
得去就要有坐監嘅準備、要有博（搏）鬥
嘅決心。所以，唔該，唔好以為去開無限
咁多個記招、一齊見下記者、不斷奶
（舐）下奶（舐）下新工會嘅『運動成
果』就叫做咗野（嘢）。其實唔該，呢到
（度）再無你嘅事，你地（哋）可以行
開。選民唔該全投抗爭派，踢走泛民。」
佢仲喺帖中標注「很喜歡二百萬三罷聯

合陣線，喺我未想打野（嘢）前，佢已自
推左（咗）三次吳敏兒不等於工會戰
線」、「希望『新工會運動』繼續努力，
唔好比（俾）職工盟左（阻）×住」等等
字句。

王曉君力證 網民：一票不投
該帖文獲得不少攬炒派「自己友」的轉
發，包括「勞工組」的王曉君，學聯前秘
書長陳旻羲等轉發。王曉君仲留言力證吳

敏兒有幾霸道：「 我冇睇論壇所以唔知
佢（吳敏兒）嗰陣點樣講。但係文中寫組
織幹事搞緊推動罷工，而吳敏兒有份由上
而下call off，組織幹事係睇新聞先知取
消，竟然咁唔尊重組織者，就完全無法接
受。」
職工盟幹事杜振豪就出帖企圖向黃雅文

還拖，話：「你對職工盟的批評，我都有
不少係同意。但你自己做工會幹事的時
候，又做了甚（什）麼厲害的政治化工
運？當去年運動風風火火的時候，你又如
何對待你跟開的工友？泥水佬造門，要過
到人過到自己。」
前職工盟清潔服務業職工會組織幹事梁

葉漢就反駁：「作為黃雅文的前同事，我
自問有非常充分的理由去接受（黃雅文）
這個提醒；而且支持永續職工盟既
（嘅），唔只係職工盟既（嘅）現職同事
既（嘅）專利。嗱好似勞工界選舉咁，要
聽話自己屬會先有權出；話初選就話無需
要同其他會協調咁職工盟萬歲！！」
「羅喬峰」亦話：「我唔想將矛頭指向
職工盟體系，但回想過去一年，職工盟一
直倡議工會戰線，又一直喺度縮，我覺得
工運要靠職工盟可以收皮……一票不投吳
敏兒！」

話尹兆堅「出古惑」工鴿兩黨險講手

黃國桐「初選」唔撐鴿友撐「本土」

攬炒派經常講「不
分化」，但到爭選票
時咪又係自己友都打
鑊金！任「初選」選
舉義工嘅工黨屯門區

議員林健翔，噚日就話有份參加初
選嘅民主黨議員尹兆堅用作「初
選」票站嘅友愛邨辦事處，喺門口
招牌等多個地方出現尹兆堅嘅宣傳
品，懷疑佢有宣傳自己之嫌，對其
他參選人不公咁話。尹兆堅就否認
自己「出古惑」，仲話對對方嘅指
控感到失望喎。

議辦未遮名 不滿變宣傳
有網媒昨日報道話，尹兆堅喺

友愛邨嘅議員辦事處係攬炒派
「初選」票站之一。中午，該票
站情況混亂，林健翔同另一屯門
區議員林明恩等人到場「協助街

坊投票」，但就發現辦事處招牌
「尹兆堅」個大名未有遮蓋，內
裏亦有不少尹兆堅的個人資料。
林健翔對此表示不滿：「票站

應該係公平公正，你一係貼晒所
有候選人嘅資料，你一係所有人
都唔貼。雖然票站為尹兆堅辦事
處，但工作人員絕對可以遮住
佢，然後以『民主派初選票站』
作取代。」
佢話當時向民主黨職員反映，

喺一輪爭吵後終於遮咗「尹兆
堅」個大名：「當時有尹兆堅個
Banner，我叫佢唔好擺，佢鬧返
我叫我走，仲話『唔使你教我做
嘢！』語氣極差！到咗而（𠵱 ）
家，佢哋先肯遮住佢！」

職員挑釁義工 舉中指表不滿
其後，三個尹辦職員就語言挑

釁呢班義工，問佢哋係咪想打
交，又舉中指向佢哋表達不滿，
同時大聲叫人投畀尹兆堅。
攬炒派初選嘅發起人之一區諾

軒就喺fb發帖回應，話佢哋提供
嘅指引，只係要求有關嘅議員遮
蓋辦事處內嘅標語及宣傳品，招
牌就可以保留，以便選民辨認票
站地點。不過，照林健翔嘅講
法，尹兆堅嘅自我宣傳品梗係唔
止招牌咁簡單啦！
尹兆堅就話，負責該票站的同
事已根據指引遮蓋所有宣傳品，
惟招牌並非強制要求。喺收到要
遮蓋招牌嘅要求時，他已着一名
男義工爬梯遮蓋，已經比指引
「做多咗」，又話網上指控他
「出古惑」並非事實，只係主觀
判斷，仲對此感到失望喎。

■香港文匯報記者 陳川

■黃國桐高調支持「本土派」，明
顯當一嚿雲尹兆堅冇到。 fb圖片

■有網媒話工黨懷疑尹兆堅「出古惑」，
尹兆堅否認並對指控感到失望喎。 fb圖片

■有攬炒派工會中人發帖，點名批評參加
攬炒派初選的吳敏兒，並呼籲選民踢走
「泛民」喎。 fb圖片

■有將軍澳居民fb群組批評黎煒棠的做法。
fb圖片

■警方通宵在香港民意研
究所辦公室調查，收隊時
未有檢取電腦帶署。

